
ԿԱՆՈՆԱԿԱՐԳ

«ՀԱՇՄԱՆԴԱՄՈՒԹՅՈՒՆ ՈՒՆԵՑՈՂ ԼԱՎԱԳՈՒՅՆ ՄԱՐԶԻԿ»
2021 ԹՎԱԿԱՆԻ ՄՐՑՈՒՅԹԻ
I. ԸՆԴՀԱՆՈՒՐԴՐՈՒՅԹՆԵՐ
1.  Սույն կանոնակարգով կարգավորվում են «Հաշմանդամություն ունեցող լավագույն մարզիկ» 2021 թվականի մրցույթի (այսուհետ` Մրցույթ) կազմակերպման և անցկացման գործընթացները, սահմանվում են մրցույթին մասնակցելու կանոնները, մասնակիցների իրավունքներն ու պարտականությունները:
II. ՆՊԱՏԱԿԸ ԵՎ ԽՆԴԻՐՆԵՐԸ
2. «Հաշմանդամություն ունեցող լավագույն մարզիկ» մրցույթի նպատակներն են` հաշմանդամություն ունեցող անձանց առողջության ամրապնդում, առողջ ապրելակերպի ձևավորման գործում ֆիզիկական կուլտուրայի և սպորտի դերի բարձրացում, հաշմանդամություն ունեցող անձանց ակտիվ հանգստի կազմակերպում:
3. Մրցույթի խնդիրներն են`

1) հաշմանդամություն ունեցող անձանց շրջանում ֆիզիկական կուլտուրայի և սպորտի քարոզում, հաշմանդամային սպորտի մասսայականացում,
2) ֆիզիկական կուլտուրայի և սպորտի միջոցով առողջ կենսակերպի գաղափարների արմատավորում և հասարակությանը նրանց լիարժեք ինտեգրում, 

3) ակտիվ կենuակերպը հաշմանդամություն ունեցող անձանց շրջանում արմատավորելու նպատակով զանգվածային լրատվամիջոցների հետ աշխատանքի կազմակերպում:
III. ԿԱԶՄԱԿԵՐՊՈՒՄՆ ՈՒ ԱՆՑԿԱՑՈՒՄԸ
4. Մրցույթի նախապատրաստման և անցկացման աշխատանքները համակարգում է Հայաստանի Հանրապետության կրթության, գիտության, մշակույթի և սպորտի նախարարությունը (այսուհետ` Նախարարություն):

5. Մրցույթի կազմակերպչական աշխատանքներն իրականացնում է Նախարարության կողմից ստեղծված մրցավարական հանձնաժողովը` «Հայաստանի կույրերի միավորում» հաշմանդամների հասարակական կազմակերպության, «Հայաստանի ազգային պարալիմպիկ կոմիտե», «Խուլերի հայկական սպորտային կոմիտե», «Հայկական  Հատուկ օլիմպիադաներ», «Հայաստանի անվասայլակով բասկետբոլի ֆեդերացիա», «Հաշմանդամային սպորտի հայկական ազգային ֆեդերացիա» հասարակական կազմակերպությունների աջակցությամբ:

IV.  ՄՐՑՈՒՅԹԻ ՄԱՍՆԱԿԻՑՆԵՐԸ
6. Մրցույթին մասնակցում են 18 և բարձր տարիքի լսողական, տեսողական, հենաշարժողական, մտավոր, ֆիզիկական հաշմանդամություն ունեցող Հայաստանի Հանրապետության մարզերի և Երևան քաղաքի հաշմանդամային հասարակական կազմակերպությունների անդամներ և անհատներ։
V. ԱՆՑԿԱՑՄԱՆ ՊԱՅՄԱՆՆԵՐԸ, ԺԱՄԿԵՏԸ ԵՎ ՎԱՅՐԸ
7. Մրցույթն անցկացվելու է երկու փուլով, 

1) 1-ին փուլը Հայաստանի Հանրապետության մարզերում և Երևան քաղաքում կազմակերպու մ և անցկացնում են Հայաստանի Հանրապետության մարզպետարանները և Երևանի քաղաքապետարանը, ինչպես նաև «Հայաստանի կույրերի միավորում» հաշմանդամների հասարակական կազմակերպության, «Հայաստանի ազգային պարալիմպիկ կոմիտե», «Խուլերի հայկական սպորտային կոմիտե», «Հայաստանի անվասայլակով բասկետբոլի ֆեդերացիա», «Հայկական հատուկ օլիմպիադաներ», «Հաշմանդամային սպորտի հայկական ազգային ֆեդերացիա», հասարակական կազմակերպությունները օգոստոսի 5-15-ը։
2) 1-ին փուլի անցկացման մրցակարգը տեղերում որոշում են Հայաստանի Հանրապետության մարզպետարանների, Երևանի քաղաքապետարանի, Արցախի Հանրապետության ռազմահայրենասիրության, երիտասարդության, սպորտի և տուրիզմի նախարարության համապատասխան վարչությունները և հասարակական կազմակերպությունների կողմից ստեղծված համապատասխան կազմկոմիտեները, 
3) 2-րդ հանրապետական եզրափակիչփուլի  մրցումները կանցկացվեն Ծաղկաձոր քաղաքում, օգոստոսի 25-ից 28-ը:
8. Մրցույթն անցկացվելու է 8 մարզաձևերից` բասկետբոլ, բոչիա, սեղանի թենիս, շախմատ, բազկամարտ (տղա), շաշկի, դարթս և եռամարտ:

9. Անցկացվելու են`
1) լսողական խնդիրներ ունեցող անձանց համար` եռամարտի մրցումներ, մասնակիցների թիվը` 9տղա, 9աղջիկ 2 ներկայացուցիչ-ուղեկցող,
2) մտավոր խնդիրներ ունեցող անձանց համար` եռամարտի մրցումներ, մասնակիցների թիվը ` 8 տղա, 8 աղջիկ և 4 ներկայացուցիչ-ուղեկցող,

3) կույրերի շախմատի մրցաշար, մասնակիցների թիվը` 12 մարդ, 6 ներկայացուցիչ-ուղեկցող,

4) բասկետբոլի մրցումներ` կմասնակցի 3 թիմ, թիմի կազմը՝ 7մասնակից, 1 ներկայացուցիչ,
5) բոչիայի մրցումներ` կմասնակցեն 5 թիմ, թիմի կազմը 3 մասնակից անկախ սեռից, 5 ներկայացուցիչ-ուղեկցող, ընդամենը` 20 մարդ, տարիքային սահմանափակում չկա: 
6) Հայաստանի Հանրապետության յուրաքանչյուր մարզից սեղանի թենիս, շախմատ, շաշկի, դարթս, բազկամարտ մարզաձևերից կմասնակցեն 5 տղա և 5 աղջիկ (տրվում է մարզաձևի ընտրության հնարավորություն), ընդամենը՝ 10 մասնակից և 1 ներկայացուցիչ: Տեղերում թիմերի համալրումն իրականացնում են մարզպետարանների, Երևանի քաղաքապետարանի համապատասխան բաժինների և Արցախի Հանրապետության ռազմահայրենասիրության, երիտասարդության, սպորտի և տուրիզմի նախարարության համապատասխան վարչությունները: 

VI. ԾՐԱԳԻՐԸ
10. Մրցումների անցկացման պայմանները.
	1.
	Շախմատ (տղա, աղջիկ)
	-
	Մրցումներն անցկացվում են երկու ենթախմբերով, վիճակահանությամբ: Ենթախմբերում մրցումներն անցկացվում են  շրջանային մրցակարգով:

	
	Շախմատ (միայն տեսողության խնդիրներ ունեցող անձանց համար)
	-
	Մրցումներն անցկացվում են գործող կանոնների համաձայն, շրջանային մրցակարգով, վիճակահանությամբ:

	2.
	Սեղանի թենիս (տղա, աղջիկ)
	-
	Մրցումներն անցկացվում են սեղանի թենիսի գործող կանոնների համաձայն, վիճակահանությամբ, երեք խաղափուլով։ 

Ենթախմբերում մրցումներն անցկացվում են շրջանային մրցակարգով:

	3.
	Շաշկի (տղա, աղջիկ)
	-
	Մրցումներն անցկացվում են շաշկու գործող կանոնների համաձայն, երկու ենթախմբերով, վիճակահանությամբ: Ենթախմբերում մրցումներն անցկացվում են շրջանային մրցակարգով:

	4.
	Դարթս (տղա, աղջիկ)
	-
	Մրցումներն անցկացվում են ըստ մարզերի այբբենական կարգով, երկու փուլով: 1-ին փուլում որոշվում է առավելագույն միավոր հավաքած վեցնյակը, որն էլ անցնում է եզրափակիչ փուլ:

Յուրաքանչյուր մասնակից իրավունք ունի կատարելու  15 նետում:

	5.
	Բազկամարտ (աջ ձեռք)
	-
	Մրցումներն անցկացվում են բազկամարտի գործող կանոնների համաձայն, երկու ենթախմբերով, շրջանային մրցակարգով, վիճակահանությամբ, երկու քաշային կարգերով` մինչև 70 կգ և 70 կգ-ից բարձր: Մրցանակային տեղերը որոշվում են ցուցաբերած լավագույն արդյունքով: 

	6.
	Եռամարտ (տղա, աղջիկ)

մտավոր խնդիրներ ունեցող անձանց համար
	-
	Մրցումներն անցկացվում են վազք 30 մետր, հեռացատկ տեղից (երեք փորձ) և թենիսի գնդակի նետում (երեք փորձ) մրցաձևերից: Հաղթողը որոշվում է առանձին երեք մրցաձևերում ձեռքբերած միավորների առավելագույն գումարով: 

	
	Եռամարտ (տղա, աղջիկ) լսողական խնդիրներ ունեցող անձանց համար


	-
	Մրցումներն անցկացվում են` վազք 50 մետր, հեռացատկ տեղից (երեքփորձ) և թենիսի գնդակի նետում (երեք փորձ) մրցաձևերից: Հաղթողը որոշվում է առանձին երեք մրցաձևերում ձեռքբերած միավորների առավելագույն գումարով:  

	7.
	Բասկետբոլ
	-
	Մրցումներն անցկացվում են անվասայլակով բասկետբոլի գործող միջազգային կանոնների համաձայն, վիճակահանությամբ։

	8.
	Բոչիայի (տղա, աղջիկ)
	-
	Մրցումներն անցկացվում են բոչիաի գործող միջազգային կանոնների համաձայն, վիճակահանությամբ, շրջանային մրցակարգով։ Մրցումներին մասնակցում են ֆիզիկական հաշմանդամություն ունեցող մարզիկները:


VII.  ՊԱՐԳԵՎԱՏՐՈՒՄԸ

11. Արդյունքներն ամփոփվում են Մրցույթի ավարտից անմիջապես հետո: Թիմային հաշվարկով 1-ին, 2-րդ, 3-րդ տեղերը գրաված մարզերը պարգևատրվում են Նախարարության հավաստագրերով, գավաթներով և շնորհակալագրերով: 
12. Բասկետբոլի, բոչիայի մրցույթում 1-ին, 2-րդ, 3-րդ տեղերը գրաված թիմերը պարգևատրվում են համապատասխան կարգի վկայագրերով, դրամական մրցանակներով, իսկ թիմի անդամները Նախարարության համապատասխան կարգի հավաստագրերով: Բասկետբոլի թիմերը պարգևատրվում են`
Բասկետբոլ`
 1) 1-ին տեղ` 8 մարդ -45.000 դրամ (քոռոսուն հինգ հազար) դրամ,
 2) 2-րդ տեղ` 8 մարդ - 35.000 դրամ (երեսուն հինգ հազար) դրամ,
 3) 3-րդ տեղ` 8 մարդ - 25.000 դրամ (քսան հինգ հազար) դրամ:
Բոչիա`

 1) 1-ին տեղ` 3 մարդ- 45.000 դրամ(քոռոսուն հինգ հազար) դրամ,

 2) 2-րդ տեղ` 3 մարդ- 35.000 դրամ (երեսուն հինգ հազար) դրամ,
 3) 3-րդ տեղ` 3 մարդ -25.000 դրամ (քսան հինգ հազար) դրամ:
13. Առանձին մարզաձևերից 1-ին, 2-րդ, 3-րդ տեղերը գրաված մարզիկները պարգևատրում են համապատասխան կարգի վկայագրերով, մեդալներով և դրամական մրցանակներով. 
 1) 1-ին տեղ` 45.000 դրամ (քոռոսուն հինգ հազար) դրամ,
 2) 2-րդ տեղ` 35.000 դրամ (երեսուն հինգ հազար) դրամ,
 3) 3-րդ տեղ` 25.000 դրամ (քսան հինգ հազար) դրամ:
VIII.   ԾԱԽՍԵՐԸ
14. Մրցույթի անցկացման ծախսերը (մրցումների անցկացման համար մարզագույք, մրցավարների գործուղում՝ ուղեգիր (գիշերավարձ, սնունդ), ճանապարհածախս` մարզկենտրոնից, մրցավարներին դրամական պարգև, մասնակիցների գործուղում՝ ուղեգիր (գիշերավարձ, սնունդ), ճանապարհածախս, մարզաբազայի, ռադիո հանգույցի վարձակալում, հաղորդավարի ծառայություն, մրցանակային  տեղեր գրաված թիմերին` գավաթներ, հավաստագրեր, շնորհակալագրեր, թիմի անդամներին անհատական դրամական մրցանակներ, մեդալներ, բժշկական օգնության և սպասարկման կազմակերպում, գովազդային նյութերի պատրաստում, նկարահանում, տրանսպորտային ծախսեր, գրենական պիտույքներ, առանձին մարզաձևերից 1-ին, 2-րդ, 3‑րդ տեղերը գրաված մարզիկների, մեդալներ, հավաստագրեր և դրամական մրցանակներ) հոգում է Նախարարությունը: 
15. Միջոցառման ծախսերն իրականացվում են տարեկան պետական բյուջեով նախատեսված «Հաշմանդամություն ունեցող լավագույն մարզիկ» մրցույթի անցկացում ծրագրի շրջանակում:

IX.   ՀԱՅՏԵՐԸ
16. Մրցույթի մասնակցության նախնական հայտերը ներկայացվում են Նախարարություն մինչև տվյալ օրացուցային տարվա օգոստոսի 18-ը։ Հայտերը ներկայացվում են Նախարարություն (քաղաք Երևան, Վազգեն Սարգսյան 3, սենյակ 604, հեռախոս` (010) 59-96-34, էլեկտրոնային հասցեն ՝abrahamyan@list.ru):

